
YOSH OILLARNING IJTIMOIY ADAPTATSIYASI MUAMMOLARI

Annotatsiya:Ushbu maqolada yosh oilalarning dastlabki hayot siklida
uchraydigan ayrim muammolar hususida mulohazalar yuritilgan.
Kalit so’zlar: oila, yosh oila, ijtimoiy adaptatsiya,sotsalizatsiya.

Oila — jamiyatning ajralmas bo‘lagi. Biror bir xalq, millat yoki jamiyat
yo‘qgki, u o‘zining rivojlanish tarixida va taraqqiyot istigbolini belgilashda oila va
uning atrofidagi muammolarni, qadriyatlarini inobatga olmagan bo‘lsa. Har qanday
istigbol oilaning manfaatlaridan ayro tasavvur qilinmaydi. Zero, har bir inson
uchun oila — bu umrning boshlanishi, barcha narsalarning muqaddimasidir.
Qolaversa, har bir inson 0‘z baxti va saodatini eng avvalo oilasi bilan bog‘laydi,
ya’'ni, 0‘z uyi, oilasida baxtli bo‘lgan insongina o‘zini to‘laqonli bahtiyor his etadi.

Yosh oila deb, avvalo, er va xotinning ikkalasi ham 30 yoshdan oshmagan
yoki oilaviy turmush qurish tajribasi 10 yildan oshmagan yoshlar oilasi nazarda
tutiladi.

Ma’lumotlarga garaganda, Amerika Qo‘shma Shtatlari, Germaniya kabi
rivojlangan Yevropa va Amerika davlatlarida, Sharqiy Osiyoning rivojlangan
mamlakatlarida (Yaponiya, Koreya kabi) nikoh yoshi yil sayin ortib, ayrim
mamlakatlarda bu ragam 30 yoshdan ham o‘tib ketmoqda. Juda erta turmush qrish
ganchalik oila va uning barqarorligi bilan ijtimoiy-iqtisodiy qiyinchiliklar bilan
bog‘lig bo‘lsa, kech turmush qurish ham qator salbiy asoratlar va moddiy-
ma’naviy qiyinchiliklar bilan, eng muhim er va xotinning salomatligi holati,
tug‘ilajak zurriyodning sog‘lom tug‘ilishi bilan bog‘lig muammolarni keltirib
chiqaradi.

Umuman, fanda yosh oilani tavsiflaganda quyidagi mezonlar inobatga olinadi:

e juda yosh oila — nikohga kirgan vaqtdan toki 4 yilgacha;

e yosh oila — 5 yildan 9 yilgacha;

e 0 rta oilaviy hayot muddati — 10 yildan 19 yilgacha;

e katta oilaviy hayot muddati — 20 yil va undan ortiqg muddat turmush

kechirganlar oilasi.

Ko‘plab olimlarning ta’kidlashlaricha, yosh oilaning mustahkamlanib, oyoqqa
turib ketishi, turli maishiy muammolarni o‘zi mustaqil xal qilishi uchun zarur
bo‘lgan muddat aslida turmush qurgan ikki shaxsning bir-biriga bo‘lgan samimiy
munosabatiga, oila va uning atrofidagi turli gadriyatlarga nisbatan uyg‘un
garashlariga, ota-ona oilasida ibrat sifatida ko‘rgan-kechirganlarini uchun oz
oilasida qo‘llay bilish mahoratiga bevosita bog‘liqdir. Lekin baribir har bir oila
aynan yoshlik davrida muaysyan qiyinchiliklarni boshdan kechiradiki, bu
muammolar quyidagi holatlarga bog‘liq tarzda namoyon bo‘ladi:

e oilaviy hayotni bir maromda kechishini ta’minlash, ishlash, o ‘qish yoki
boshqa masalalarni xal qilish uchun vaqtning yetishmasligi,

e vaqtni yaxshi o ‘tkazish, ko ‘ngilxushliklarning cheklanganligi;

e yangi sharoitda erkakning ham ayolning jismonan toligishi, asablarning
charchashi;

e igtisodiy qiyinchiliklar.

O‘tkazilgan tadqiqotlardan yana shu narsa ma’lum bo‘lmoqdaki, yosh
oilaning tinchlik-totuvchilikda yashashiga halaqit berayotgan sabablardan biri —
qaynonalar bilan yangi kelinchakning tez kirishib, til topishib keta olmayotganligi.
Bu ham oilaviy munosabatlar borasidagi muammolardir. Chunki ayniqsa, shahar
sharoitida bitta yoki ikkitagina o°‘g‘ill o‘stirgan ona ko‘pincha yangicha
munosabatlar tizimiga o‘zi ko‘nika olmaydi va kelinchakni ham tezroq ko‘nikib
ketishiga yordam berish choralarini bilmaydi. Ya’ni, qaynona bilan kelin o‘rtasida
o‘ziga xos rashkka o‘xshash munosabatlar paydo bo‘ladiki, bu holat qaynonaning
kelinga nisbatan adolatli, bag‘rikeng inson sifatida ish tutishiga halaqit beradi.

Sodir bo‘layotgan nikoh ajrimlarining sabablari orasida aynan gaynona bilan
kelin o‘rtasidagi nizolarning qayd etilishi yuqoridagi fikrlarning dalilidir. Shuning
uchun bunday holatlarning oldini olishning yo‘llaridan birinchisi — bu yoshlarni
(yigit va qizlarni) oilaviy munosabatlarga psixologik jihatdan tayyorlash bo‘lsa,
ikkinchi yo‘li — jamoatchilikni keng jalb qilgan holda mahallalarda “Oila
saboqlari”, “Ota-onalar universiteti” kabi ma’rifiy institutlarni joriy etish orqali
ota-onalarni ham kelin va kuyov bilan munosabatga, muloqotga o‘rgatishdir.

Bundan tashqgari ko‘plab olimlar va oila masalalari bo‘yicha mutaxassislarni
xavotirga solgan jihat shuki, zamonaviy oila o‘zining bola shaxsini
ijtimoiylashtiruvchi vazifasini yaxshi va to‘liq ado etmayapti. A.Antonovning
ta’kidlashicha, zamonaviy oila oilaviy turmush tarzini shakllantira olmayotganligi
sababli ham o‘zining bola tarbiyasi borasidagi 1jtimoiy bilimdonligini namoyon eta
olmayapti.' Bunday xulosalardan shu narsa anglaniladiki, ko‘pgina yoshlar oilaviy
xayotga to‘liq tayyor emasligidan ko‘plab ijtimoiy-psixologik muammolarga duch
kelmoqdalar.

